DARS   KONSPEKTI

“_____” sinf





Sana: “_____” ________ 20__y

Fanning nomi: ______________________________________________________
1-dars.

Jismlarning elektrlanishi.
Darsning maqsadi. Elektr haqida dastlabki ma'lumotlar berish, jismlar elektrlanganda boshqa jismlarni tortishi, elektrning ikki turi mavjudligi haqida tasawur hosil qilish.
Tayanch so'zlar: elektr, «elektron» tayoqcha, kahrabo, ebonit, zaryad.
Dars jihozlari: shisha va ebonit tayoqchalar, mo'yna, shoyi (parcha) matolar, plakatlar, slayd, kodoskop.
Darsda foydalaniladigan metodlar: «Blits savollan>, «Modifikatsiya-langan ma'ruza» interfaol metodlari.
Dars rejasi.
1. Tashkiliy qism - 2 minut.
2. Takrorlash - 7 minut.
3. Yangi mavzuning bayoni - 18 minut.
4. Yangi mavzuni mustahkamlash - 15 minut.
5. Uyga vazifalar berish - 3 minut.
Darsning borishi
1.
Tashkiliyqism.O'qituvchidarsjihozlarinidarsgatayyorlaydi,7-sinfdafizikadano'tilganlarni takrorlash maqsadida qo'llaniladigan«Blitssavollar»ni hozirlaydi.
2.
Takrorlash. O'quvchilarga quyidagi «Blits savollar» beriladi:
1)
Kinematikanimanio'rganadivauningasosiytushunchalarinimalardan iborar
2) Dinamika nimani o'rganadi?
3) Nyutonning birinchi qonunini ta'riflab bering.
4) Nyutonning ikkinchi qonuni formulasi qanday ifodalanadi?
5) Butun olam tortishish qonunini tushuntirib beri
6) Harakatning qanday turlarini bilasiz?
7) Sxemada ko'rsatilgan kattaliklarni
,
bog'lovchi qanday formulalarni
bilasiz?
^

Ushbu savollar muhokamasidan so'ng xulosa yasaladi.
3. Yangi mavzuning bayoni. «Modifikatsiyalangan ma'ruza» o'qitish metodidan foydalaniladi. O'qituvchi mavzu mazmunini og'zaki nutq orqali o'quvchilarga yetkazadi. O'qituvchi va o'quvchi orasida faol muloqot bo'lishiga e'tiborqaratiladi.
Ushbu mavzuni yoritishda o'qituvchi ko'rgazmalilikka katta e'tibor berilishi lozim. Chunki, ko'z orqali ko'rganda ular xotirada ancha vaqt saqlanib qoladi.
Elektr haqidagi dastlabki ma'lumotlarni berishda quyidagilarga e'tibor qaratish lozim:
· elektr so'zining ma'nosi;
· Beruniyning elektr sohasida olib borgan ishlari;
· zaryadlangan jismlar;
· zaryadlarning turlari, hosil qilinishi;
· zaryadlarning o'zaro ta'siri.
Mavzuni tushuntirishda slayd namoyish etiladi, so'ng shisha va ebonit yordamida tajribalar o'quvchilarning ishtirokida bajariladi.
Yangi mavzu bayonida jismlar bir-biriga ishqalanganda elektrlanishi o'quvchilarni qiziqtirishi shubhasiz. Shuning uchun bu haqda batafsilroq bayon etib berish lozim. Bunda o'qituvchiga quyidagi qo'shimcha ma'lumot-lardan foydalanish tavsiya etiladi.
Shisha tayoqchani qog'oz varag'iga ishqalab qo'lga yaqinlashtirsak,    j chirsillagan tovush eshitiladi, qorong'ida esa mayda uchqunlar ko'rinadi. Bundan tashqari, bu tayoqcha qog'oz qiyqimlari, parlar, ingichka suv tizirnini o'ziga tortadigan bo'lib qoladi.
Bu hodisalar juda qadim zamonlardayoq payqalgan edi. Qadimgi yunon olimlari bunday tajribalarda ko'pincha kahrabodan foydalanganlar. Kahrabo junga ishqalanganda turli jismlarni o'ziga tortishini xuddi o'sha qadimgi yunon olimlari payqaganlar. Yunon tilida «kahrabo»m «elektmm deb ataladi. Shu sababli jismlarni bir-biriga ishqalaganda bo'ladigan hodisalar elektr hodisalari deb atalgan.
Ishqalangandan keyin boshqa jismlarni o'ziga tortadigan jism elektrlangan jism deyiladi.
Jismga elektr zaryadi berish jarayoni jismni elektrlash deb ataladi. Turli moddalardan tayyorlangan jismlar elektrlana oladi. Masalan, rezina, oltingugurt, ebonit, plastmassa yoki kaprondan qilingan tayoqchalarni junga ishqalab elektrlash juda oson.
Jismlar bir-biriga ishqalangandagina emas, balki tekkizilganida ham elektrlanadi. Jismlarni bir-biriga ishqalashdan maqsad ularning bir-biriga tegish yuzasini oshirishdir.
Elektrlashda hamma vaqt ikkita jism qatnashadi: yuqorida ko'rib o'tilgan tajribalarda shisha tayoqcha qog'oz varag'iga, kahrabo parchasi mo'yna yoki
pleksiglas tayoqcha shoyiga tekkizilgan edi. Bunda har ikkala jism ham elektrlanadi. Masalan, shisha tayoqcha rezina parchasiga tekkizilganda tayoqchada ham, rezinada ham elektr zaryadi hosil bo'ladi. Rezina ham, xuddi shishadek, yengil jismlarni o'ziga torta boshlaydi.
Elektr zaryadini bir jismdan ikkinchi jismga o'tkazish mumkin. Buning uchun elektrlangan jismni boshqa jismga tekkizish kerak, bunda elektr Zaryadning bir qismi ikkinchi jismga o'tib qoladi.
Ikkinchi jism ham elektrlanib qolganligiga qanday ishonch hosil qilamiz? Buning uchun, yuqorida aytilganidek, unga mayda qog'oz qiyqimlarini yaqinlashtirib, ularnig tortilishi yoki tortilmasligini kuzatish kerak.
4.
Yangimavzunimustahkamlash.O'quvchilargaquyidagi«Blits savollar» bilan murojaat qilinadi:
1) Elektr so'zining ma'nosini tushuntiring?
2) Jismlar qanday elektrlanadi?
3) Tabiatda cheksiz ko'p elektr zaryadlari mavjudmi?
4) « + » va « - » ishorali zaryadlar qanday hosil qilinadi?
5) Zaryadlangan jismlar qanday ta'sirlashadi?
«Fizikadan savol va masalalar to'plami»dan 872-, 874- va 876- savollar o'quvchilarga havola qilinadi va ularning javoblari muhokama qilinadi.*
5.
Uyga vazifalar.
1) Darslikdan 1- § ni o'qish.
2) Mavzu oxirida keltirilgan savollarga javob topish va yozish.
3) «Fizikadan savol va masalalar to'plami»dan 873-, 875- va 877-savollarga javob topish.
4) Mavzu oxirida keltirilgan amaliy topshiriqni bajarish va xulosa yozish.
Tasdiqlayman: __________________   O’.I.B.D.O’:

“_____” sinf





Sana: “_____” ________ 20__y

Fanning nomi: ______________________________________________________
2-dars.

Elektroskop va elektrometr.

Darsning maqsadi. O'quvchilarga o'tkazgichlar va dielektriklar hamda elektroskop va elektrometrning tuzilishi va ishlash prinsipi haqida tushunchaberish.
Tayanch so'zlar: elektroskop, elektrometr, elektr o'tkazgich, dielek-tTJMzolator.
* Bu va keyingi o'rinlarda «Fizikadan savol va masalalar to'plami» deyilganda U-Orifjonov, A.Yusupov, B.Mirzahmedov, N.G'ofurov muallifligidagi «Fizika-^an savol va masalalar to'plami» (Toshkent, «Turon-Iqbol» nashriyoti, 2007) ko'zdatutiladi.

Dars jihozlari: elektroskop, elektrometr, ebonit va shisha tayoqchalar, shoyi va jun mato parchasi.
Darsdafoydalaniladiganmetodlar: «Muammolivaziyatnio'rganish», «Aqliy hujum», «Kichik guruhlarda ishlash» interfaol metodlari.
Dars rejasi.
1. Tashkiliy qism - 3 minut.
2. Uy vazifalarini so'rash - 10 minut.
3. Yangi mavzuning bayoni - 15 minut.
4. Yangi mavzuni mustahkamlash - 15 minut.
5. Uyga vazifalar berish - 2 minut.
Darsning borishi
1. Tashkiliy qism. O'qituvchi dars jihozlarini darsga hozirlaydi, uy vazifalarini so'rash maqsadida foydalanadigan «Muammoli vaziyatni o'rganish» interfaol metodi uchun savollarni tayyorlab qo'yadi.
2. Uy vazifalarini tekshirish. O'quvchilarga quyidagi savollar beriladi va «Muammoli vaziyatni o'rganish» interfaol metodi yordamida o'quvchilarning mavzuni qay darajada o'zlashtirganliklari o'rganiladi:
1) «Elektr» so'zi qayerdan kelib chiqqan?
2) Beruniy nimalarni yozib qoldirgan?
3) Elektr zaryadlangan jism deb qanday jismlarga aytiladi?
4) Zaryadlangan jismlarning o'zaro ta'siri haqida nimalarni bilasiz?
5) Musbat va,manfiy zaryadlar qanday hosil bo'ladi?
Shu bilan bir qatorda darslikdagi 1- § oxirida keltirilgan savollar javobi ham o'quvchilardan so'raladi. Shundan so'ng o'quvchilarning javoblari umumlashtiriladi.
3.
Yangimavzuningbayoni.Yangimavzunibayonetishboshidaawalo'qituvchi bir nechta tajribani (darslikdagi 7- rasm) namoyish etadi. «Aqliyhujum» interfaol metodidan foydalanib quyidagi savollar bilan murojaat
qiladi:
1) Nima uchun folgadan yasalgan yaproqchalar bir-biridan qochadi?
2) Uzun sochli qizlar sochini plastmassa taroq bilan taraganda, nima uchun soch taroqqa yopishib qoladi?
Ushbu savollar muhokamasidan so'ng, quyidagi asosiy tushuncha va jihozlarga e'tibor bergan holda mavzu bayon etiladi:
· elektroskop;
· elektrometr;
· elektr o'tkazgichlar;
· dielektriklar;
· izolator;
· Hars-Elektroskop va elektrometr. O'tkazgichlar va izolatorlar

· o'tkazgich va dielektrliklarga oid misollar.
· O'qituvchiga elektr o'tkazgichlar va izolatorlarni tushuntirishda quyidagi jjja'lumotlarni ham berish tavsiya etiladi.
· Metallar, tuproq, tuz, kislota yoki ishqorlarning suvdagi eritmalari, erafit (masalan, qalamning grifeli) yaxshi o'tkazgichlardir. Kishining tanasi jjain elektrni o'tkazadi. Buni tajribada juda oson ko'rish mumkin. Zaryadlangan elektroskopga qo'limizni tekkizsak, uning yaproqlari darhol birikadi. Elektroskopning zaryadi bizning tanamiz orqali yerga o'tib ketadi.
· Metallar orasida eng yaxshi elektr o'tkazgichlar — platina, oltin, loimush, mis va aluminiydir. Bulardan mis va aluminiy arzondir. Shuning uchun elektr tarmoqlari simi ko'pincha misdan yoki aluminiydan tayyorlanadi.
· Izolatorlarga ebonit, kahrabo va boshqa smolali moddalar, chinni, rezina, turli plastmassalar, ipak, kapron, kerosin va moylar kiradi.
· Tabiatda nima uchun o'tkazgich va izolatorlar mavjudligini tushunish uchun bizga atomning tuzilishi haqidagi ma'lumotimiz yordam beradi. Atomda yadrodan uzoqda harakatlanuvchi elektronlarni yadro o'z yaqinidagi elektronlarga qaraganda kuchsizroq tortadi. Chunki, yadroning elektr maydoni undan uzoqlashgani sari, kuchsizlashib boradi. Ayniqsa, metallarning atomlari uzoqdagi elektronlarni bo'sh tutib turadi. Shu sababli metallarda yadrodan eng uzoqdagi elektronlar o'z joylarini tashlab, atomlar o'rtasida erkin harakatlanib yuradi va bu elektronlar erkin elektronlar deb ataladi. Erkin elektronlari bo'lgan moddalar o'tkazgichlardir.
· Elektr zaryadi bir elektroskopdan ikkinchi elektroskopga o'tkazgich orqali qanday o'tadi? Zaryadlanmagan elektroskopni manfiy zaryadlangan elektroskopga metall sterjen orqali ulaylik. Bunda metall sterjenning erkin elektronlari elektr maydoniga tushib qoladi va elektrlanmagan elektroskop tomon harakatga keladi. Natijada, bu elektroskopning sterjenida ortiqcha elektronlar hosil bo'lib, u manfiy zaryadlanadi.
· Elektronlar ikkala elektroskop va sterjen o'rtasida teng taqsimlanib bo'lgandan so'ng elektronlarning harakati to'xtaydi.
· Ebonit, rezina, plastmassa va boshqa metallmas materiallarda atomlar °'z elektronlarini mustahkam ushlab turadi, shu sababli ularda elektronlar erkin harakatlana olmaydi. Shuning uchun ham bunday moddalar elektr °'tkazmaslar yoki izolatorlar bo'ladi.
· 4. Yangi mavzuni mustahkamlash. «Kichik guruhlarda ishlash» interfaol nietodini qo'llash maqsadida o'quvchilar 3 kichik guruhga bo'linadi. Ular 0 rtasiga quyidagi muammolar tashlanadi:
· I
guruhga: elektroskop va uning tuzilishi.
· II
guruhga: elektrometr, uning tuzilishi.
Hi guruhga: o'tkazgichlar va dielektriklar.
Guruhlarjavoblari muhokama etiladi.
O'quvchilar e'tiboriga quyidagi krovordni yechish topshirila
B° yiga"1-8- sinfda o'rganiladigan fizika   jbo'limining nomi. 2. Jismlarning zaryadlganligini payqash uchun qo'llaniladigan asbob. 3. Dielektrikdan tayyorlangan buyum.
Eniga: 1. Ignabargli daraxtlar qoldig'i-ning toshga aylangan smolasini yunonlarlnima deb atashgan? 4. Elektrni o'tkazmay-digan modda. 5. Jismlarning zaryadlanganlik
darajasini aniqlovchi asbob.
6. Beruniy «elektron» tayoqchani nima deb
atagan? 7. Oltingugurt aralashtirilgan kauchukdan tayyorlangan material
(qattiq rezina).
5. Uyga vazifalar:
1) Darslikdan 2- § ni o'qish.
2) Mavzu oxirida keltirilgan savollarga javob topish va yozish.

3) Dielektrik va o'tkazgichlarga misollar yozish.

4) «Fizikadan savol va masalalar to'plambdan 881-, 882-, 887- va ; 888- savollarga javob topish. Qiziquvchi o'quvchilarga qo'shimcha ravishda j «Fizikadan savol va masalalar to'plami»dan 880-, 883-, 884-, 885-, j 886- va 889- savollarga javob topish tavsiya etiladi.
Tasdiqlayman: __________________   O’.I.B.D. O’:

 “_____” sinf





Sana: “_____” ________ 20__y
Fanning nomi: ______________________________________________________
3-dars.

Elektr zaryadi.

Darsning maqsadi. O'quvchilarga atom tuzilishi, elektr zaryadi hamda elektrofor mashina haqida tushuncha berish.
Tayanch so'zlar: atom, yadro, proton, neytron, elektron, elektr zaryad, kulon, elektron zaryadi, elektron massasi, elektrofor mashina.
Dans jihozlari: plakatlar, slaydlar, elektrofor mashinasi, kodoskop, kimyoviy elementlar davriy sistemasi.
Darsda foydalaniladigan metodlar: «Blits savollar», «Modifikatsiyalan- gan ma'ruza», «Har kim har kimga o'rgatadi» interfaol metodlari.

Dare rejasi.

1. Tashkiliy qism - 2 minut.

2. Uy vazifalarini so'rash - 10 minut.
3. Yangi mavzuning bayoni - 18 minut.

4. Yangi mavzuni mustahkamlash - 12 minut.

Uyga vazifalar berish - 3 minut
1. Tashkiliy qism. O'qituvchi dars jihozlarini darsga hozirlaydi, uy vaZifalarini so'rash maqsadida «Blits savollan>ni tayyorlab qo'yadi.
2. Uy vazifalarini tekshirish. O'quvchilarga quyidagi «Blits savollar» beriladi:
1) Tabiatda necha xil elektr zaryadlari mavjud?
2) Suyuq o'tkazgichlarga misollar keltiring.
3) Elektroskopdan nima maqsadda foydalaniladi?
4) Elektroskopning elektrometrdan farqi nimadan iborat?
5) Izolator nima? Unga misollar keltiring.
Shu bilan bir qatorda, darslikdagi 2- § oxirida keltirilgan savollarga javoblar ham o'quvchilardan so'raladi. Shundan so'ng o'quvchilarning javoblari umumlashtiriladi.
3.
Yangi mavzuning bayoni. «Modifikatsiyalangan ma'ruza» o'qitish metodidan foydalaniladi. O'qituvchi mavzu mazmunini og'zaki nutq orqali o'quvchilarga yetkazadi. O'qituvchi va o'quvchi orasida faol muloqot bo'lishiga e'tibor qaratiladi.
Dastlab plakatlar, slaydlar orqali atom tuzilishi namoyish etiladi. So'ng Rezerford tajribasi tushuntiriladi. Shu yerda asosiy tushunchalarga e'tibor berish zarur:
· «atom» so'zining ma'nosi;
· yadro, proton, neytron, elektron;
· elektr zaryadi va uning birligi;
· elektronning zaryadi va massasi;
· elektrofor mashinasining tuzilishi, zaryadlarning hosil bo'lishi. Atom tuzilishini tushuntirishda quyidagi ma'lumotlardan foydalanish
tavsiya etiladi. Turli elementlarning atomlari odatdagi holatda bir-biridan yadro atrofida harakatlanuvchi elektronlarning soni bilan farq qiladi. Chunonchi, vodorod atomida yadro atrofida bitta elektron, geliy atomida ikkita elektron aylanadi. Uchta, to'rtta va hokazo elektronli atomlar ham bor. Kislorod atomining yadrosi atrofida 8 ta elektron, temirda 26 ta, uranda 92 ta elektron harakatlanadi.
Ammo ma'lum bir kimyoviy elementning asosiy xarakteristikasi wektronlarning soni bilan emas, balki yadrosining zaryadi bilan belgilanadi.
Masala shundaki, elektronlar ba'zan atomdan ajralib chiqa oladi. Bunda atomdagi elektronlarning umumiy zaryadi o'zgaradi. Yadroning zaryadini 0 zgartirish esa juda qiyin. Yadro zaryadining o'zgarishi yangi kimyoviy elementning paydo bo'lishi bilan barobardir.
Yadro zaryadi atom elektronlarining umumiy zaryadiga teng bo'lganligi ababli, yadro musbat zaryadlangan zarrachalardan tashkil topgan, deb
taxmin qilish mumkin. Darhaqiqat, modda Rezerford tajribasidagidan ko'ra tezroq harakatlanadigan zarrachalar bilan «bombardimon» qilinsa, uning yadrosidan musbat zaryadlangan zarrachalar otilib chiqishi mumkin. Bu zarrachalar proton deb atalgan. Har bir protonning massasi elektron massasidan 1836 marta katta va u musbat zaryadli bo'lib, zaryadining miqdori elektron zaryadining moduliga tengdir.
Rezerford tajribasi amalga oshirilgandan va protonlar mavjudligi isbotlangandan so'ng, olimlar yadro tarkibini tekshirishni davom ettirdilar. Natijada yadroda, protonlardan tashqari, neytral (zaryadsiz) zarrachalar ham borligi aniqlandi. Bu zarrachalar neytron deb ataldi. Neytronning massasi proton massasiga taxminan teng. Shunday qilib, atom quyidagicha tuzilgan: atom markazida proton va neytronlardan iborat yadro joylashgan, yadro atrofida elektronlar harakatlanadi.
Shuni eslatib o'tish kerakki, butun atom neytraldir, chunki yadroning musbat zaryadi hamma elektronlarining manfiy zaryadi yig'indisiga teng.
Ammo bir yoki bir necha elektronini yo'qotgan atom neytral emas, balki musbat zaryadga ega bo'ladi. Bunday atom musbat ion deb ataladi.
Bunga teskari hoi: ya'ni neytral atomga ortiqcha elektron kelib qo'shilishi ham mumkin. Bu holda atom manfiy zaryad olib, manfiy ionga aylanadi.
4. Yangi mavzuni mustahkamlash. Mavzu tushuntirib berilgandan so'ng uni mustahkamlash uchun «Har kim har kimga o'rgatadi» interfaol metodidan foydalaniladi. O'quvchilar orasidan yetakchi tanlanadi, so'ng u boshqa o'quvchilarga quyidagicha murojaat qiladi:
1) Atom so'zining ma'nosi nima?
2) Atom yadrosining tuzilishi qanday?
3) Elektr zaryadi deb nimaga aytiladi?
4) Rezerfordning modeli haqida nimalar bilasiz?
5) Elektrofor mashinaning tuzilishi va ishlashi qanday?
Ushbu metod o'quvchilarni mustaqil fikrlashga undaydi hamda erkin muloqotni, intellektual salohiyatni o'stirib boradi.
Nazariy bilimlarni mustahkamlash uchun darslikdagi 1- mashqning 3- masalasi o'quvchilar bilan birgalikda yechiladi. 1-mashq
3) Berilgan: qe =-1,6-10 19 C; me =9,1-К)"31 kg; TV =8. 

Topish kerak: q - ? M - ? 

Formulasi: q = Nqe; М = Nm . Hisoblash:q=% ■ (-1,610 19)C =-1,28 -1018 C;
Me = 8 • 9,11031 kg = 7,28-1030 kg. 

Javob: q = -1,28 -lO"18 С; M = 7,28-1030 kg.
5. Uyga vazifalar.
1) Darslikdan 3- § ni o'qish.
2) Mavzu oxirida keltirilgan savollarga javob topish va yozish.
3) Ernest Rezerfordning hayoti va ijodi haqida ma'lumotlar to'plash.
4) Plastmassa ruchka va mo'yna olib, musbat va manfiy zaryadlanishlami hosil qilish.
5) Darslikdagi 1- mashqning 1- va 2- masalalarini yechish. Qiziquvchi o'quvchilarga qo'shimcha ravishda «Fizikadan savol va masalalar to'plami»dan 890-, 891-, 892-, 893-, 894- va 895-savollarga javob topish tavsiya etiladi.
Tasdiqlayman: __________________   O’.I.B.D. O’:

“_____” sinf





Sana: “_____” ________ 20__y

Fanning nomi: ______________________________________________________
4-dars.

Kulon qonuni.
Darsning maqsadi. Zaryadlangan jismlarning o'zaro ta'siri, Kulon qonuni, buralma tarozining tuzilishi va ishlash prinsipi bilan tanishtirish.
Tayanch so'zlar: nuqtaviy zaryad, Kulon qonuni, Kulon kuchi, elementarzaryad.
Dars jihozlari: plakatlar, slayd, kodoskop, tarqatma materiallar.
Darsda foydalaniladigan metodlar: «Kichik guruhlarda isMash» interfaol metodi, «Mustaqil ish» o'tkazish.
Dars rejasi.
1. Tashkiliy qism - 2 minut.
2. Uy vazifalarini so'rash - 8 minut.
3. Yangi mavzuning bayoni - 20 minut.
4. Yangi mavzuni mustahkamlash - 13 minut.
5. Uyga vazifalar berish - 2 minut.
Darsning borishi
1. Tashkiliy qism. O'qituvchi dars jihozlarini darsga hozirlaydi, uy vazifalarini so'rash maqsadida foydalanadigan «Kichik guruhlarda ishlash» mterfaol metodi uchun savollarni tayyorlab qo'yadi.
2. Uy vazifalarini tekshirish. «Kichik guruhlarda ishlash» interfaol metodini qo'llash uchun o'quvchilar 4 ta kichik guruhga bo'linadi va quyidagi savollar beriladi:
I guruhga: Rezerford tajribasi nimadan iborat?
^guruhga: o'tkazgich vadielektriklargata'rifbering.
Hi guruhga: elektofor mashinasida zaryadlar qanday hosil bo'ladi?
'Vguruhga: musbat va manfiy zaryadlar qanday hosil qilinadi?
Наг bir guruhga 1-2 minut vaqt beriladi, so'ng muhokama etiladi.
Shuningdek, darslikdagi 3- § oxirida keltirilgan savollarga javoblar ham o'quvchilardan so'raladi, uyga vazifa sifatida berilgan 1- mashqning 1-va 2- masalalari tekshiriladi. Shundan so'ng, o'quvchilarning javoblari umumlashtiriladi.
3. Yangi mavzuning bayoni. O'qituvchi yangi mavzuni bayon etishda quyidagi asosiy tushunchalarga e'tibor berishi lozim:
· elektr zaryadlangan jismlarning o'zaro ta'siri;

· buralma tarozining tuzilishi, ishlash prinsipi;

· nuqtaviy zaryad tushunchasi;
· zaryadlangan jismlarning o'zaro ta'sir kuchi formulasining izohi;

· Kulon kuchi formulasidagi к ning ma'nosi;

· tabiatdagi eng kichik zaryad miqdori.
Barcha tushunchalar umumlashtirilib, xulosa yasaladi.
O'quvchilarga zaryadlangan jismlarning o'zaro ta'sirini tushuntirishda darslikda berilgan matndan tashqari quyidagi ma'lumotlardan ham foydalanish tavsiya etiladi.
Elektr zaryadlarning o'zaro ta'sir qonunini fransuz fizigi Sharl Kulon 1785- yilda tajribada topgan deb hisoblanadi.
Shu bilan birga, bu qonunni dastlab 1780- yilda ingliz olimi Kavendesh topgan degan ma'lumotlar ham mayjud. Lekin u o'zining elektrga oid asarlarini nashr ettirmagan. Bu ishlar to ularni Maksvell topib, nashr
ettirgunga qadar Angliyadagi Kembrij universitetining kutubxonasida yuz yildan ortiq yotgan. Kavendishning bu ishlarini Maksvell nashr ettirganda Kulon zaryadlarning o'zaro ta'siri qonunini topib, allaqachon e'lon qilgan edi.
Elektr zaryadlar nuqtaviy zaryadlar deb olinadi. Nuqtaviy zaryadlar ! — bu o'zaro ta'sir vaqtida o'lchami hisobga olinmaydigan zaryadlar. Aslida ! nuqtaviy zaryadlangan jismlaryo'q. Lekin jismlar orasidagi masofa ularning o'lchamlaridan ko'p marta ortiq bo'lsa, zaryadlangan jismlarning shakli ham, o'lchamlari ham ular orasidagi o'zaro ta'sirga sezilarli ta'sir ko'rsatmaydi. Bu holda jismlarni nuqtaviy jismlar deb hisoblash mumkin. Butun olam tortishish qonuni ham nuqtaviy jism (moddiy nuqta) uchun ta'riflanganini eslang.
Zaryadli nuqtaviy jismlarning o'zaro ta'sir qonunidan foydalanib, zaryadlangan har qanday jismlarning o'zaro ta'sir kuchini hisoblab chiqarish mumkin. Buning uchun jismlarni farazan juda mayda elementlarga (bo'lakchalarga) bo'lish kerakki, bu elementlarning har birini nuqtaviy ; jism deb hisoblash mumkin bo'lsin. Bu barcha elementlarning bir-biri bilan boiadigan o'zaro ta'sir kuchlarini qo'shib, jismlarning natijalovchi o'zaro ta'sir kuchini hisoblab topish mumkin.
Zaryadli jismlarning o'zaro ta'sir kuchi bu jismlar orasidagi muhitning xossalariga bog'liq. Hozircha zaryadli jismlar vakuumda o'zaro ta'sir qilmoqda jeb hisoblaymiz. Lekin tajribadan ma'lumki, havo o'zaro ta'sir kuchiga juda kam ta'sir ko'rsatadi. O'zaro ta'sir kuchi havoda deyarli vakuumdagidek ^'lar ekan.
EJektr zaryadlari orasidagi o'zaro ta'sir kuchlari qiyosan katta bo'lgani tufayl' elektr zaryadlarining o'zaro ta'sir qonuni osongina topilgan. Shuning uchun bu yerda juda sezgir apparatlar ishlatishga ehtiyoj tug'ilmagan, holbuki butun olam tortishish qonunini Yerda tekshirib ko'rishda juda sezgir asboblar ishlatishga to'g'ri kelgan edi. Zaryadli qo'zg'almas jismlar bir-biri bilan qanday o'zaro ta'sir qilishi buralma tarozida aniqlangan. Buralma tarozi ingichka elastik simga osib qo'yilgan shisha tayoqchadan iborat. Tayoqchaning bir uchiga kichkina metall sharcha, ikkinchi uchiga posangi mahkamlangan. Yana bir metall sharcha tarozining qopqog'iga qimirlamaydigan qilib o'rnatilgan. Sharchalarga bir xil ismli zaryadlar berilganda ular bir-biridan itariladi. Sharchalarni tayinli bir masofada tutib turish uchun elastik simni biror burchakka burishga to'g'ri keladi. Sharchalarning o'zaro ta'sir kuchi simning burilish burchagiga qarab aniqlanadi.
4. Yangi mavzuni mustahkamlash. Mavzuni mustahkamlash uchun awal mavzu yakunidagi masala yechish namunasi tahlil qilinadi, so'ngra quyidagi masalalar yechiladi.
Masala. Bir-biridan 20 sm masofada turgan sharchalardan birining zaryadi 2-109 C, ikkinchisiniki esa 2-Ю"9 С Ular qanday kuch bilan tortishadi?
Berilgan: r= 20 sm = 0,2 m; qx= 2-10"9 C; q2 = 4.I09 C;
k= 4-109N-m2/C2. 

Topish kerak: F-? Formulasi: F= к \qjq2\/r2.
Hisoblash: F=4-109- 2-109- |-510-8,2)2 N = 1,8-10-* N. 

Javob: F=1,8-10-9N.
Quyidagi qisqa muddatli «Mustaqil ish» o'tkaziladi. Lqator:
Agar ta'sirlashishayotgan ikki zaryad o'zaro teng, ya'ni qx = q2= q 0 lsa, F= kq2/r2 formuladan zaryad q ni toping. ILaator:
t Agar ta'sirlashishayotgan ikki zaryad o'zaro teng, ya'ni q{ = q2= q lsa, F= kq2/r2 formuladan zaryadlar orasidagi masofa r ni toping.
5. Uyga vazifalar.
1) Darslikdan 4- § ni o'qish.
2) Mavzu oxirida keltirilgan savollarga javob topish va yozish.
3) Darslikdagi 2- mashqning 1 - va 3- masalalarini hamda «Fizikadan savol va masalalar to'plami»dan 899- va 900- masalalarni yechish. Qiziquvchi o'quvchilarga qo'shimcha ravishda darslikdagi 2- mashqning 2- va 4-masalalarini hamda «Fizikadan savol va masalalar to'plami»dan 901-, 902- va 903- masalalarni ham yechish tavsiya etiladi.
Tasdiqlayman: __________________   O’.I.B.D. O’:

“_____” sinf





Sana: “_____” ________ 20__y

Fanning nomi: ______________________________________________________
5-dars.

Elektr maydon.
Darsning maqsadi. Elektr maydon va maydon kuchlanganligi haqida tushuncha berish.
Tayanch so'zlar: elektr maydon, elektrostatik maydon, elektr maydon kuch chiziqlari, elektr maydon kuchlanganligi.
Dars jihozlari: elektron darslik, slayd, kodoskop, olimlarning rasmlari.
Darsda foydalaniladigan metodlar: «Aqliy hujum», «Modifikatsiya-langan ma'ruza» interfaol metodlari, «Fizik diktant» o'tkazish.
Dars rejasi.
1. Tashkiliy qism - 2 minut.
2. Uy vazifalarini so'rash - 10 minut.
3. Yangi mavzuning bayoni - 18 minut.
4. Yangi mavzuni mustahkamlash - 13 minut.
5. Uyga vazifalar berish - 2 minut.
Darsning borishi
1. Tashkiliy qism. O'qituvchi dars jihozlarini darsga hozirlaydi, uy vazifalarini so'rash maqsadida foydalanadigan «Aqliy hujum» interfaol metodi uchun savollarni tayyorlab qo'yadi.
2. Uy vazifalarini tekshirish. «Aqliy hujum» interfaol metodidan foydalanishda o'quvchilarga quyidagi savollar beriladi:
1)
Zaryadlangan jismlarning o'zaro ta'sir kuchi qachon va kim  ;
tomonidan kashf etilgan?
2) Buralma tarozining tuzilishi, ishlash prinsipini tushuntirib bering.
3) Kulon qonunining matematik ifodasini yozib bering.
4) к koeffitsientning ma'nosi nimadan iborat? Uning qiymatini yozib bering.
5) Eng kichik elementar zarra nima? Uning qiymatini yozib bering.
3. Yangi mavzuning bayoni. Yangi mavzuni bayon etishda «Modifikatsiyalangan ma'ruza»dan foydalaniladi. Bunda o'qituvchi quyidagi asosiy tushunchalarga e'tibor berishi lozim:
· elektr maydonning hosil bo'lishi;
· Faradey tajribasi;
· elektr maydon kuch chiziqlari;
· elektr maydon kuchlanganligi.
Mavzuni yoritishda slaydlar, elektron darslikdan foydalaniladi.
Elektr maydonni tushuntirishda quyida keltirilgan ma'lumotlardan foydalanish tavsiya etiladi.
Mexanika kursida biz og'irlik kuchi va elastiklik kuchi bilan tanishgan edik. Shuningdek, o'zaro molekular ta'sir kuchlari mavjudligini ham bilamiz. Bu kuchlar molekulalarning o'lchamlari qadar juda kichik masofalardagina seziladi. Endi biz elektrlangan jismlar o'rtasida ham o'zaro ta'sir kuchlari — tortish va itarish kuchlari borligini bilib oldik. Elektrlangan jismlarning o'zaro ta'sir kuchlari elektr kuchlari deb ataladi.
Elektrlangan jismlar bir-biriga uzoqdan turib ta'sir ko'rsatadi. Jismlarning uzoqdan o'zaro ta'sir ko'rsatish hodisasini biz butun olam tortishish hodisasida ko'rgan edik. Koinotdagi hamma jismlar juda uzoq masofalardan bir-birini tortadi. Sayyoralar va Quyosh ham, Yer va Oy ham o'zaro tortish kuchi ta'sirida bo'ladi.
Taqqoslash uchun kuchlar faqat jismlar bir-biriga tekkandagina yuzaga keladigan, bizga ma'lum bo'lgan bir misolni eslab o'tamiz. Siqilgan (deformatsiyalangan) prujina boshqa jismga elastiklik kuchi bilan ta'sir ko'rsatadi. Bu kuch jismga qo'yilgan bo'lib, uning qo'yilish nuqtasi prujina jismga tegib turgan nuqtada bo'ladi.
Elektr kuchi ham bir xil ishorali zaryadlangan jismlarga qo'yilgan va uni harakatga keltiradi. Ammo, bunda elektrlangan jismlar bir-biriga tegmaydi. Balki, elektrlangan jismlarning o'zaro ta'siri havo orqali uzatilar? Biroq elektrlangan jismlar havosiz fazoda ham o'zaro ta'sir ko'rsatadi.
Demak, elektrlangan jismlar atrofidagi fazoning o'zi elektrlanmagan Jismlar atrofidagi fazodan farq qiladi.
Bu farq nimadan iborat? Agar elektrlangan jism atrofidagi fazoga elektrlangan boshqa jism kiritilsa, unga elektr kuchi ta'sir ko'rsatadi. Elektrlanmagan jism atrofidagi fazoda bunday hodisa kuzatilmaydi.
Birinchi holda kiritilgan jism elektr maydondadir, deyiladi. Elektr Maydon har qanday elektrlangan jism atrofida ham mavjud bo'ladi, ammo biz uni ko'rmaymiz va sezmaymiz. Elektr maydonni uning zaryadlangan Jismga ta'siriga qarab payqash mumkin. Bunda elektr maydonga kiritilgan Zaryadli jism ham o'z atrofida elektr maydoni hosil qiladi. Bu maydon
tayoqchaga ta'sir ko'rsatadi. Demak, bu yerda ham har vaqtdagidek, jismlarning o'zaro ta'sirini ko'ramiz.
Xullas, elektr maydon shunday xususiyatga egaki, uning istalgan bir nuqtasiga elektrlangan jism joylashtirilsa, bu jismga elektr kuchlari ta'sir eta bosbJaydi.
4. Yangi mavzuni mustahkamlash. Yangi mavzuni mustahkamlash uchun «Fizik diktant» o'tkazish tavsiya etiladi. Bunda quyidagi savollar beriladi:
1) Elektr zaryadining birligi?
2) Elektr maydonni kim aniqlagan?
3) Musbat va manfiy zaryadlarning kuch chiziqlarini ifodalang?
4) Elektr maydon kuchlanganligi qanday ifodalanadi?
5) Kuchlanish birligini keltiring.
Mavzuni mustahkamlash uchun awal mavzu yakunidagi masala yechish namunasi tahlil qilinadi, so'ngra 3- mashqdan 1- masala o'quvchilar bilan birgalikda yechiladi.
 3-mashq
Berilgan: ?=-5-10"8 C; r= 3 sm = 3-102 m; k = 4-109 N-m2/C2. 

Topish кегак: Е - ? Formulasi: E = к \q\/r2.
Nisoblash: E = 4-109-1 -5-10"8| /(3-10-2)2 N/C = 5-105 N/C. 

Javob: E=5-105N/C.
5. Uyga vazifalar.
1) Darslikdan 5- § ni o'qish.
2) Mavzu oxirida keltirilgan savollarga javob topish va yozish.
3) Darslikdagi 3- mashqning 2- va 3- masalalarini yechish. Qiziquvchi o'quvchilarga «Fizikadan savol va masalalar to'plami»dan 876-, 877, 878-va 879- masalalarga javob topish tavsiya etiladi.
Tasdiqlayman: __________________   O’.I.B.D.O’:

Yillik Dars ishlanmani to’liq variantda olishni istaysizmi?

Dars ishlanmaning har bir sinfi 10 ming so’m*

(To’lovni o’z telefoningizdan Click orqali qilasiz, dars ishlanma esa elektron pochtangizga jo’natiladi.

Oldin pochta adresingizni mening pochtamga jo’natasiz keyin manabu instruksiyani terib pulni o’tqizasiz *880*3*937481214*summa# va shu zahoti  ishlanma e-pochtangizga yuboriladi)

Bog’lanish uchun:

Tel: + 99893 7481214

E-Pochta: dars-ishlanma@mail.ru

Telegram: + 99890 7269514

* Masalan: Fizika 6-7-8-9-sinf yillik konspektni bahosi jami 40 ming so’m bo’ladi.

